
ONKEL FERDINAND UND DIE PÄDAGOGIK

Nr. 213 Milieuschäden
Von René Gilsi

Ganz en eminänt gschyde Vogel - hät d Tante
Hermine gseit, ganz en gebildete, hät si gseit - schwätze
chaner au, tänk emool -

Köbi heisst er, Köbeli. Gäll Köbeli, Köbeli heissischt,

säg Köbeli. Guete Tag chaner säge, guete Taag -
säg jetz guete Taag, Köbeli -

Säg guete Taag, hasch ghöört, säg jetz guete Taag.
Er tuet deglyche, er verschtänd eim nüd, er ischt
meini echly beschränkt -

Häscht ghöört, säg jetz guete Taag! - Nüd emool
schwätze chaner, e Schand für en Papegei, er macht

au e Gsicht wienen Tschumpel -

Wa seit er, wa häscht gseit, Tschumpel
häscht gseit - ich en Tschumpel, es ganz es uver-
schämts Tier ischt da -

Tschumpel hät er gseit, ime heitere Miliö mues dä

uufgwachse sy by dere Tante Hermine, dass dä der-

tigi Uusdrück kännt -

